
നക്ഷത്ര ചിഹ്നം ഇല്ലാത്ത ചോദ്യം നം. 1355 19-06-2024 - ൽ മറുപടിയ്ക്

പൈതൃക ടൂറിസത്തിന്റെ പ്രാധാന്യം വര്‍ദ്ധിപ്പിക്കാന്‍ നടപ്പിലാക്കുന്ന പദ്ധതികള്‍

ചോദ്യം ഉത്തരം

ശ്രീ. എച്ച്. സലാം
ശ്രീ. പി.എ.മുഹമ്മദ് റിയാസ്

(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ)

വിനോദസഞ്ചാര മേഖലകളില്‍ പൈതൃക
ടൂറിസത്തിന്റെ പ്രാധാന്യം മനസ്സിലാക്കി
സംസ്ഥാനത്തൊട്ടാകെ ഈ മേഖലയില്‍
നടപ്പാക്കുന്ന പദ്ധതികള്‍ ഏതൊക്കെയെന്നും ഓരോ
പദ്ധതിക്കുമായി ചെലവഴിക്കുന്ന തുക എത്രയെന്നും
ഓരോ പദ്ധതിയുടെയും വിശദാംശങ്ങള്‍ സഹിതം
വ്യക്തമാക്കാമോ;

(എ) വിനോദസഞ്ചാര മേഖലകളില്‍ പൈതൃക

ടൂറിസത്തിന്റെ പ്രാധാന്യം മനസ്സിലാക്കി

സംസ്ഥാനത്തൊട്ടാകെ ആലപ്പുഴ ഹെറിറ്റേജ്‌
പദ്ധതി, മുസിരിസ്‌ ഹെറിറ്റേജ്‌, തലശ്ശേരി ഹെറിറ്റേജ്‌
പദ്ധതി, ട്രാവന്‍ക്കൂര്‍ ഹെറിറ്റേജ്‌ പദ്ധതി എന്നീ
ഹെറിറ്റേജ്‌ പദ്ധതികളില്‍ ഉള്‍പ്പെടുത്തി കേരളത്തിലെ

പൈതൃക ആരാധനാലയങ്ങളുടെ വികസനത്തിനും

സന്ദര്‍ശന സൗകര്യങ്ങള്‍ക്കുമായി പദ്ധതികള്‍

ആവിഷ്കരിച്ചു നടപ്പിലാക്കിവരുന്നു. ഓരോ പദ്ധതിയും,
അവയുടെ വിശദാംശങ്ങളും അനുബന്ധമായി

ചേര്‍ക്കുന്നു.

(ബി) ആലപ്പുഴയില്‍ നടപ്പാക്കുന്ന ആലപ്പുഴ പൈതൃക
പദ്ധതിയില്‍ എന്തൊക്കെ വികസന പദ്ധതികളാണ്
ഉള്‍പ്പെടുത്തിയിട്ടുള്ളത്; പദ്ധതിയുടെ വിശദാംശങ്ങളും
തുകയും ഇതേവരെ നടത്തിയ പ്രവര്‍ത്തനങ്ങളും

എന്തൊക്കെ എന്ന് വിശദമാക്കാമോ;

(ബി) ആലപ്പുഴയില്‍ നടപ്പാക്കുന്ന ആലപ്പുഴ പൈതൃക

പദ്ധതിയില്‍ ഉള്‍പ്പെടുത്തിയിട്ടുള്ള വികസന

പദ്ധതികളുടെ വിശദാംശങ്ങള്‍ ചുവടെ ചേര്‍ക്കുന്നു.

യാണ്‍ മ്യൂസിയം

ഭരണാനുമതി തുക 5,42,75,000- രൂപ.

കേരളത്തിലെ പ്രധാനപ്പെട്ട ജൈവ നൂലുല്‍പാദനം,
കയര്‍ സൊസൈറ്റികളുടെ വിശദാംശങ്ങള്‍,
കയറിന്റെ ചരിത്രവും കയര്‍ സംബന്ധിയായി ഉള്ള
സാഹിത്യ കൃതികള്‍ എന്നിവയും വിശദീകരിക്കുന്ന
ഗ്യാലറിയും ആക്ടിവിറ്റി സെന്ററും ഉള്‍ക്കൊള്ളുന്ന
കയര്‍ഫെഡ്‌ കെട്ടിടത്തില്‍ പ്രവര്‍ത്തികള്‍

പുരോഗമിക്കുന്ന യാണ്‍ മ്യൂസിയത്തിന്റെ 90%
വര്‍ക്കുകള്‍ പൂര്‍ത്തികരിച്ചിട്ടുണ്ട്‌.

മ്യൂസിയം ഓഫ്‌ കയര്‍ ഹിസ്റ്ററി ഭരണാനുമതി തുക
9,68,31,000/ രൂപ.

ആലപ്പുഴയിലെയും ലോകമെമ്പാടുമുള്ള കയര്‍

വ്യവസായത്തിന്റെ വികാസ പരിണാമ ചരിത്രത്തെ
പ്രതിനിധാനം ചെയ്യുന്ന മ്യൂസിയം കയര്‍

കോര്‍പ്പറേഷന്‍ ബില്‍ഡിങ്ങില്‍ ആണ്‌ പ്രവൃത്തികള്‍

പുരോഗമിക്കുന്നത്‌ 75% വര്‍ക്കുകള്‍

പൂര്‍ത്തീകരിച്ചിട്ടുണ്ട്.

ലിവിംഗ്‌ കയര്‍ മ്യൂസിയം/ മ്യൂസിയം ഓഫ്‌ ലേബര്‍
മൂവ്മെന്റ്

ഭരണാനുമതി തുക 9,95,94,000/- രൂപ.

ബോംബെ കമ്പനി മുന്‍പ്‌ പ്രവര്‍ത്തിച്ചിരുന്ന ന്യൂ
മോഡല്‍ കോ-ഓപ്പറേറ്റീവ്‌ സൊസൈറ്റി ലിമിറ്റഡ്‌
കെട്ടിട സമുച്ചയത്തെ നവീകരിച്ച്‌ ലിവിംഗ്‌ കയര്‍
മ്യൂസിയവും അതോടൊപ്പം ലേബര്‍ മൂവ്മെന്റ്‌
മ്യൂസിയവും സജ്ജമാവുകയാണ്‌. ട്രേഡ്‌
യൂണിയനുകളുടെ രൂപീകരണവും ആവിര്‍ഭാവവും

വളര്‍ച്ചയും പുന്നപ്ര വയലാര്‍ സമരം തുടങ്ങിയവയും
ഉള്‍ക്കൊള്ളന്നതാണ്‌ വിവിധ ഗ്യാലറികള്‍.
ആര്‍ക്കൈവല്‍ രേഖകള്‍ കണ്ടെത്തി അന്താരാഷ്ട്ര
നിലവാരത്തില്‍ സംരക്ഷണം നല്‍കി മ്യൂസിയത്തെ
കയര്‍ ചരിത്രത്തെ സംബന്ധിച്ചുള്ള ഗവേഷണ

കേന്ദ്രമാക്കി മാറ്റുകയാണ്‌ ലക്ഷ്യം. മ്യൂസിയത്തിന്റെ

ഭാഗമായുള്ള കെട്ടിടങ്ങളുടെ പുനരുദ്ധാരണ

പ്രവര്‍ത്തനങ്ങള്‍ 90% പൂര്‍ത്തീകരിച്ചു.

റിപ്പയര്‍ & മെയ്‌ന്റനന്‍സ്‌ ഓഫ്‌ ഷെഡ്‌ ബി ആന്‍ഡ്‌
കാന്റീന്‍ ബ്ലോക്ക്‌ ഭരണാനുമതി തുക 3,29,87,000/-
രൂപ

പ്രവൃത്തികള്‍ പ്രാരംഭ ഘട്ടത്തിലാണ്.

സൈനേജ്‌

ഭരണാനുമതി തുക 72,32,000/- രൂപ.

പദ്ധതി ആരംഭിച്ചിട്ടില്ല

(സി) പ്രസ്തുത പദ്ധതി എന്നത്തേക്ക് പൂര്‍ത്തിയാക്കാനാണ്

ഉദ്ദേശിക്കുന്നതെന്നും ഇനിയും എന്തൊക്കെ
പ്രവൃത്തികളാണ് പൂര്‍ത്തിയാക്കാന്‍

അവശേഷിക്കുന്നതെന്നും വിശദമാക്കാമോ;

(സി)
ആലപ്പുഴ പൈതൃക പദ്ധതിയില്‍ ഉള്‍പ്പെട്ട
പ്രവൃത്തികള്‍ ഈ വര്‍ഷം അവസാനത്തോടുകൂടി

പൂര്‍ത്തീകരിയ്ക്കുമെന്ന് പ്രതീക്ഷിയ്ക്കന്നു.

(ഡി) പൈതൃക പദ്ധതിയില്‍ ഇപ്പോള്‍ ഉള്‍പ്പെടുത്തിയിട്ടുള്ള

കേന്ദ്രങ്ങളുടെ സമീപമുള്ളതും ചരിത്ര പ്രാധാന്യം
ഉള്ളതുമായ കേന്ദ്രങ്ങള്‍ പദ്ധതിയില്‍
ഉള്‍പ്പെടുത്താതെ വിട്ടുപോയിട്ടുള്ളത്
ശ്രദ്ധയില്‍പ്പെട്ടിട്ടുണ്ടോ; എങ്കിൽ ഈ സ്ഥലങ്ങള്‍

കൂടി ഉള്‍പ്പെടുത്തി പദ്ധതി വിപുലീകരിക്കാന്‍
എന്തൊക്കെ നടപടികള്‍ സ്വീകരിക്കാനാണ്
ഉദ്ദേശിക്കുന്നതെന്ന വിശദാംശം നൽകുമോ?

(ഡി)
അമ്പലപ്പുഴ കരുമാടിക്കുട്ടന്‍ പ്രദേശം, കുഞ്ചന്‍ നമ്പ്യാര്‍
സ്മാരകം തുടങ്ങിയ സ്ഥലങ്ങളുടെ ചരിത്ര പ്രാധാന്യം
വിധേയമാക്കിക്കൊണ്ട്‌ ആ പ്രദേശങ്ങള്‍ കൂടി

ആലപ്പുഴ പൈതൃക പദ്ധതിയില്‍

ഉള്‍പ്പെടുത്തുന്നതിനുള്ള സാധ്യത

പരിശോധിച്ചുവരുന്നു.

സെക്ഷൻ ഓഫീസർ

